
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SV বংশ-পরিচয়
এদেশবাসীর নিকট অপরিচিত ছিলেন, তথাপি তিনি যেভাবে দুর্ভিক্ষ ও রোগক্লিষ্টদের সেবা করিয়াছেন তাহাতে তিনি এ জেলার সর্বসাধারণের বিশ্বাস ও শ্রদ্ধালাভ করিয়াছেন।
ব্ৰভঙ্গদেশে প্র-ব্ৰহ্মদেশ হইতে বঙ্গদেশে আসিয়া দেবেন্দ্রনাথ কিছুকাল শিবপুর কলেজে মেডিকেল অফিসারের পদে কাৰ্য্য করিয়া মালদহে সিভিল সার্জন হইয়া যান। ১৮৮২ খৃষ্টাব্দে তাহাকে ক্যাম্বেল মেডিকেল স্কুলে বহুসংখ্যক রোগীর বিশেষতঃ বিসূচিকা, উন্মাদ ও বসন্ত এবং প্লেগ-আক্রান্ত রোগীদের বিভাগটার ভার গ্ৰহণ করিতে হয়। বিসূচিকা, বসন্ত ও প্লেগ রোগ-চিকিৎসায় তিনি বিশেষ পারদর্শী ছিলেন এবং ইহাতে তিনি বিশেষ যোগ্যতা এবং অভাবনীয় নিভীকতা প্ৰদৰ্শন করিয়াছিলেন। ইউরোপীয় ও এংলো-ইণ্ডিয়ান রোগীদের চিকিৎসার ভার তঁহারই হন্তে ন্যস্ত হইয়াছিল। স্কুলের ছাত্ৰাদিগকে তিনি সর্বদা ডাক্তারের জীবন, চরিত্রগঠন, দায়িত্বজ্ঞান এবং নিজ নিজ আরাম আয়াস ও সুখ প্ৰভৃতি পরিত্যাগে রোগক্লিষ্টের জন্য ব্যগ্রতা ও চিন্তার প্ৰয়োজনীয়তা সম্বন্ধে নিজ জীবনে লক্ষিত উদাহরণ দ্বারা শিক্ষা দিতেন। স্কুল বিভাগে যখন তিনি পড়াইতেন তখন ক্যাম্বেলের ছাত্রগণ মন্ত্ৰমুগ্ধের মত র্তাহার কথা শুনিত, আবার রোগীর রোগ-শয্যা-পাশ্বে যখন তিনি বসিতেন তখন র্তাহার মধুর আলাপ ও অমায়িক ব্যবহারে ও আশ্বাস বাক্যে রোগীর অৰ্দ্ধেক রোগ-যন্ত্রণার উপশম হইত। স্কুলে তিনি নির্দিষ্টসংখ্যক সিভিল হাসপাতাল এসিষ্টাণ্ট দিগকে চিকিৎসা আইন সম্বন্ধে পড়াইতেন। দেশে স্ত্রী চিকিৎসকের অত্যন্ত অভাব
দেখিয়া তিনি একাকী স্কুলে মহিলাগণের জন্য স্বতন্ত্র ক্লাস খুলিবার জন্য বিশেষ চেষ্টা করেন এবং তৎকালে সমাজে এ বিষয়ে নানাপ্ৰকার
আপত্তি উখাপিত হওয়া সত্ত্বেও তিনি ইহার প্রয়োজনীয়তা দেখাইয়া তাহাতে কৃতকাৰ্য্য হয়েন।

		 এই পাতা শেষ সম্পাদিত হয়েছে ১০:১৮টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

